ՏԵՂԵԿԱՆՔ -ՀԻՄՆԱՎՈՐՈՒՄ
1. Իրավական ակտի անհրաժեշտությունը 
    «Ոստիկանության ծառայողի համազգեստի նկարագիրը և այն կրելու ժամկետները սահմանելու մասին» Հայաստանի Հանրապետության կառավարության որոշման նախագծի ընդունման անհրաժեշտությունը բխում է ՀՀ կառավարության 2010 թվականի ապրիլի 1-ի թիվ 354-Ն որոշմամբ հաստատված` ՀՀ ոստիկանության գործունեության ոլորտում 2010-2011թվականների բարեփոխումների ծրագրի 6.4 կետի պահանջից:

 2. Ընթացիկ իրավիճակը և խնդիրները    
Ներկայումս ՀՀ ոստիկանության ծառայողները կրում են խորհրդային ժամանակների համազգեստը, որը համապատասխանեցված է եղել նախկին խորհրդային պետության միջին կլիմայական պայմաններին: Այդ համազգեստն այժմ արդիական չէ և անհարմար է հասարակական կարգի պահպանության և հասարակական անվտանգության խնդիրներ իրականացնող ոստիկանության ծառայողների համար: 
3. Տվյալ բնագավառում իրականացվող քաղաքականությունը
Նախագծի ընդունմամբ գործող քաղաքականության մեջ փոփոխություններ չեն առաջանա: 

4. Կարգավորման նպատակը և բնույթը
   
Ոստիկանության ծառայողի համազգեստի նկարագիրը և այն կրելու ժամկետները սահմանելու մասին» Հայաստանի Հանրապետության կառավարության որոշման նախագծի ընդունումը հնարավորություն կտա փոփոխել ոստիկանության ծառայողներին, առաջին հերթին` պարեկապահակետային ծառայություն իրականացնող ոստիկաններին հատկացվող համազգեստի նկարագիրը` կրելու համար այն առավել հարմար դարձնելու և Եվրամիության անդամ պետությունների պարեկային ծառայությունների համազգեստին ներկայացվող պահանջներին նմանեցնելու նկատառումներից ելնելով:

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ ոստիկանության տնտեսական և իրավական ապահովման վարչությունների կողմից :

6. Ակնկալվող արդյունքը
«Ոստիկանության ծառայողի համազգեստի նկարագիրը և այն կրելու ժամկետները սահմանելու մասին» Հայաստանի Հանրապետության կառավարության որոշման նախագծի ընդունման արդյունքում ՀՀ կառավարության 2010 թվականի ապրիլի 1-ի ՀՀ ոստիկանության գործունեության ոլորտում 2010-2011 թվականների բարեփոխումների ծրագրի 6.4 կետի պահանջի համապատասխան ոստիկանության ծառայողներին կտրամադրվի նոր նկարագրով համազգեստ:
ՀՀ   ՈՍՏԻԿԱՆՈՒԹՅՈՒՆ
